Nafarroako Parlamentuko Mahaiak, 2011ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako gaurkotasun handiko galdera, jakiteko zein den Nafarroako Gobernuak aurreikusi duen epea Nafarroako Foru Komunitateko enpresa-sektore publikoaren berregituraketa erabat operatibo egon dadin.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2011ko martxoaren 21ean

Lehendakaria: Elena Torres Miranda

GALDERAREN TESTUA

Convergencia de Demócratas de Navarra foru parlamentarien elkarteari atxikitako José Andrés Burguete Torres foru parlamentariak, Legebiltzarreko Erregelamenduan xedatuarekin bat, honako gaurkotasun handiko galdera aurkeztu du, Nafarroako Gobernuak hurrengo Osoko Bilkuran erantzun dezan:

Nafarroako Gobernuak noiz uste du egonen dela erabat operatibo Nafarroako Foru Komunitateko enpresa-sektore publikoaren berregituraketa?

Iruñean, 2011ko martxoaren 21a

Foru parlamentaria: Jose Andrés Burguete Torres

